
Dréacht.
Polasaí Fionraíochta agus Díbeartha

FIONRAÍOCHTAÍ AGUS DÍBIRTÍ

TREOIRLÍNTE DHRÉACHT PHOLASAÍ
Níl sna treoirlínte seo agus an sampla a leanas ach “obair idir lámha”. Beidh muid buíoch as aon ráitis nó moltaí ó Bhoird Bainistíochta, Príomhoidí, Leas-phríomhoidí ,múinteoirí, agus daoine gairmiúla eile sa réimse seo chun feabhsaithe nó athruithe a chur ar fáil a d’fhéadfaí a chur le dréachtaí eile amach anseo. 
	Reachtaíocht Ábhartha

	An tAcht

Oideachais

1998

Dul i gcomhairle leis an bPátrún

Beartais Ligean Isteach agus

Rannpháirtíochta


	Déanfaidh an Bord Bainistíochta…
Alt 15 (2)
(c) rachaidh sé i gcomhairle leis an bpátrún agus coinneoidh sé ar an eolas é nó í maidir le cinntí agus tograí de chuid an bhoird,
(d) Foilseoidh,
 foilseoidh sé, i cibé modh is dóigh leis an mbord, le comhaontú an phátrúin, a bheith cuí, beartas na scoile i dtaca le ligean isteach agus rannpháirtíocht sa scoil, lena n-áirítear beartas na scoile i ndáil le mic léinn a dhíbirt agus a chur ar fionraí, sin ,agus i ndáil le ligean  isteach agus rannpháirtíocht mac léinn atá faoi mhíchumas nó a bhfuil riachtanais speisialta eile oideachais acu, agus cinnteoidh sé, i dtaca leis an mbeartas sin, go n-urramófar prionsabail an chomhionannais agus an ceart atá ag tuismitheoirí a leanaí a  chur ar scoil is rogha leis na tuismitheoirí agus go gcomhlíonfar cibé ordacháin a dhéanfaidh an tAire ó am go ham, ag féachaint do spiorad sainiúil na scoile agus do chearta bunreachtúla gach duine lena mbaineann. 

	An tAcht     Oideachais

(LEAS),2000

   Cód Iompair
	Cód Iompair

Alt 23

(1) Déanfaidh bord bainistíochta scoile aitheanta, tar éis dul i          gcomhairle le príomhoide na scoile sin, leis na múinteoirí atá ag múineadh inti, le tuismitheoirí mac léinn atá cláraithe inti, agus leis an oifigeach leasa oideachais a mbeidh feidhmeanna i ndáil léi sannta dó nó di, cód iompair i leith na mac léinn atá cláraithe sa scoil.

(2) Sonrófar na nithe seo a leanas i gcód iompair—

a. na caighdeáin iompair a bheidh le hurramú ag gach                  mac léinn atá ag freastal ar an scoil;

b. na bearta a fhéadfar a dhéanamh nuair a mhainneoidh nó nuair a dhiúltóidh mac léinn na caighdeáin sin a urramú;

c. na nósanna imeachta a bheidh le leanúint sula bhféadfar mac léinn a chur ar fionraí nó a dhíbirt as an scoil lena mbaineann;


	Tuismitheoirí agus an Cód Iompair


	d.
na forais chun deireadh a chur le fionraí a forchuireadh i ndáil le mac léinn; agus

e.
na nósanna imeachta a bheidh le leanúint i ndáil le fógra maidir le leanbh a bheith as láthair ón scoil
(4) Déanfaidh príomhoide scoile aitheanta, sula gcláróidh sé nó sí leanbh mar mhac léinn sa scoil sin… , cóip den chód iompair i leith na scoile a chur ar fáil do thuismitheoirí an linbh sin agus féadfaidh sé nó sí, mar choinníoll a ghabhann leis an leanbh sin a chlárú amhlaidh, a cheangal ar a thuismitheoirí nó ar a tuismitheoirí a dhaingniú i scríbhinn go bhfuil an cód iompair a chuirtear ar fáil amhlaidh inghlactha acu agus go ndéanfaidh siad gach iarracht réasúnach chun a chinntiú go gcomhlíonfaidh an leanbh an cód sin.

Alt 24
(1)
 I gcás ina mbeidh bord bainistíochta scoile aitheanta nó duine a bheidh ag gníomhú thar a cheann den tuairim gur chóir mac léinn a dhíbirt as an scoil sin déanfaidh sé nó sí, sula ndéanfaidh sé nó sí an mac léinn a dhíbirt amhlaidh, an tuairim atá aige nó aici agus na cúiseanna atá leis an tuairim sin a chur in iúl i scríbhinn don oifigeach leasa oideachais a mbeidh feidhmeanna faoin Acht seo sannta dó nó di. 
(2) Déanfaidh an t-oifigeach leasa oideachais lena mbaineann gach iarracht réasúnach chun dul i gcomhairle le príomhoide na scoile lena mbaineann nó le duine a bheidh ainmnithe aige nó aici, leis an mac léinn lena mbaineann agus lena thuismitheoirí nó lena tuismitheoirí, agus le cibé daoine eile is cuí leis an oifigeach leasa oideachais, agus cruinniú a thionól, ar a bhfreastalóidh sé nó sí, de cibé daoine díobh sin a aontóidh freastal ar an gcruinniú sin..
(3) Ní dhéanfar mac léinn a dhíbirt as scoil sula mbeidh 20 lá scoile caite tar éis d'oifigeach leasa oideachais fógra a fháil faoin alt seo.

(4) Ní dochar fo-alt (3) do cheart boird bainistíochta cibé bearta réasúnacha eile is cuí leis a dhéanamh chun a chinntiú go gcoinneofar dea-ord agus smacht sa scoil lena mbaineann agus go n-áiritheofar sábháilteacht na mac léinn le linn an tréimhse 20 lá seo

	An tAcht um

Stádas

Comhionann

2000

Forais

Idirdhealaithe

Glacadh

	Alt 3

“..measfar go dtarlaíonn idirdhealú más rud é” go ndéileáiltear le duine le níos lú fabhair ar aon cheann de na forais a shonraítear i

 fo-alt 2.
Alt 3, fo-alt 2

Siad na forais thoirmiscthe idirdhealaithe ná:

	
	Inscne, stádas pósta, stádas teaghlaigh, gnéasclaonadh, creideamh, aois ,míchumas, cine, duine den Lucht Siúil, foras íospartha .

	
	Bunachais Oideachais
Alt 7 (2)
Ní dhéanfaidh bunachas oideachais idirdhealú i ndáil leis na nithe seo a leanas

(a) duine a ligean isteach sa bhunachas mar mhac léinn nó na téarmaí nó na coinníollacha a bhaineann le duine a ligean isteach sa bhunachas mar mhac léinn,

	Rochtain

Páirteachas

Díbirt
	(b) rochtain mic léinn ar aon chúrsa, saoráid nó sochar a sholáthraíonn an bunachas,

(c) aon  téarma nó coinníoll eile a bhaineann le páirteachas ag mac léinn sa bhunachas, nó
(d) díbirt mic léinn as an mbunachas nó aon smachtbhanna eile i gcoinne an mhic léinn




PRIONSABAIL GINEARÁLTA
	Cearta

Roghanna ar fáil

Gá le cách bheith ar lán-eolas faoi nósanna imeachta

Tábhacht ról na dtuismitheoirí

Am le machnamh agus freagracht a ghlacadh
	1.   Tá oibleagáid reachtúil ar mhic léinn freastal ar scoil go dtí go mbeidh siad 16 bliana d’aois. Mar sin de tá an ceart ag mic léinn freastal ar scoil go dtí an aois sin. 

2.  Nuair a ghlactar leo i scoil, tá an ceart ag gach mac léinn foghlaim i dtimpeallacht a bhfuil dea-riartha agus comhbhách. Tá gá le go mbuanófaí ard-shúil in iompar na n-daltaí i ngach scoil agus go ndéanfaí é a chothabháil. Ba cheart go mbeadh gach ball den phobal scoile ar an eolas faoin tsúil seo agus bheith páirteach ina bhforbairt.  

3.   Ba cheart go gcaithfí go cóir le gach uile mhac léinn agus múinteoir, le dínit agus i dtimpeallacht atá saor ó shuaiteacht, imeaglú, ciapadh agus idirdhealú.    

4.   Beidh cásanna d’iompair do-ghlactha nuair a bheidh sé ar mhaithe le leas an phobail scoile agus/nó an mhic léinn san áireamh, go scarfaí an mac léinn ón scoil ar feadh seal nó in iomlán. Is iad na roghanna atá ag an bPríomhoide agus/nó an Bord Bainistíochta sna staideanna sin ná fionraíocht agus díbirt. [Ta samplaí de “iompar do-ghlactha” le fáil sa doiciméad Cód Iompair].

5.   Tá comhoibriú idir an Bord Bainistíochta, foireann na scoile, mic léinn agus tuismitheoirí mar ghné thábhachtach de Bhainistíocht Iompair sna scoileanna. Ba cheart go mbeadh gach duine lán eolasach faoi nósanna imeachta fionraíochta agus díbeartha agus an pháirt a ghlacann siad i gcomhthéacs Cód Iompair na scoile.   

6.   Níl i bhfionraíocht ach straitéis amháin de Chód Iompair na scoile. Tá an t-éifeacht is fearr aici má léirítear an fhreagracht atá ar thuismitheoirí/caomhnóirí i leith ról gníomhach a ghlacadh, i gcomhpháirtíocht leis an scoil, in oibriú lena bpáiste chun cur ar a chumas/cumas a iompar/hiompar a athrú. Oibreoidh an scoil leis na tuismitheoirí/caomhnóirí d’fhonn cabhair a thabhairt do dhalta atá ar fionraí chun teacht ar ais chuig a bpobal scoile chomh luath agus is féidir.   

7.   Tugann fionraíocht am do dhaltaí chun machnamh ar a n-iompar, freagracht a admháil agus a ghlacadh ar an iompar a tharraing an fhionraíocht agus freagracht a ghlacadh chomh maith chun a n-iompar a athrú chun teacht le dúil na scoile sa todhchaí.


	Údarás an Phríomhoide

Fionraíocht a mholadh

Prionsabail an Cheartais Aiceanta

Forais Idirdhealaithe

Cúrsaí don Bhord
	8. 
Tá údarás ag an bPríomhoide faoi Ailt Bhainistíochta na Meán Scoileanna , “aon dalta a chur ar fionraí ar feadh achar gearr agus an fhionraíocht sin a chur in iúl don Bhord Bainistíochta ag an gcéad chruinniú eile“. [Alt 19(b)].
9. 
Ma tá dalta le díbirt, de réir tuairime an Phríomhoide, “cuirfidh an Príomhoide an scéal faoi bhráid an Bhoird Bainistíochta chun teacht ar chinneadh” [Alt 19 (c)].
10. 
Feidhmeoidh an Bord Bainistíochta agus an Príomhoide an t-údarás sin ag tógáil san áireamh a gcuid freagrachtaí don phobal scoile ar fad agus Prionsabail an Cheartais Aiceanta  
11. 
Cinnteoidh an Príomhoide agus an Bord nach bhfuil leatrom á dhéanamh agus iad ag cur na himeachtaí seo i bhfeidhm ar aon dalta faoi na forais seo a leanas :
· inscne

· stádas pósta

· stádas teaghlaigh

· gnéasclaonadh

· creideamh

· aois

· míchumas

· cine

· duine den Lucht Siúil

· foras íospartha 
12.
Cinnteoidh an Bord Bainistíochta chomh maith go gcuirfear na cúiseanna a leanas san áireamh nuair ata na himeachtaí dá gcur i bhfeidhm:
a.
Aois agus stádas sláinte an mhic léinn

b.
Stair an mhic léinn ag an scoil go dtí seo

c.
Aon chúinsí ar leith, atá bainteach go huathúil leis an mac léinn, a d’fhéadfaí a chur san áireamh go ciallmhar i gcomhthéacs a iompar nó a hiompar, m.sh. eascairdeas nó cúinsí coscrach sa bhaile.   

d.
An méid a d’fhéadfadh sé gur chuir brú nó a leithéid ó thuismitheoirí agus comhluadar leis an iompar.

e.
Cé chomh tubaisteach a bhí an t-iompar, cé chomh minic a tharla sé agus an dtarlóidh sé arís;


	tSNSO

BNLO
	f.
An ndearna an t-iompar dochar no an ndéanfaidh sé dochar do fheidhmiúchán an dalta nó daltaí eile atá ag freastal ar an scoil;

g.
Ar tharla an t-iompar ar bhall áitribh na scoile nó nuair a bhí an dalta ar a bhealach go dtí nó ón an scoil. i gcásanna a bhfuil amhras fúthu tá sé tábhachtach go gcuirfí san áireamh cé chomh mór a chur an t-iompar nár tharla sa scoil isteach ar shaol na scoile;

h.
An méid ar bhris an modh iompair ceann nó níos mo de na rialacha i gCód Iompair na scoile agus cé chomh tábhachtach a bhí an riail nó na rialacha;

i.
An ndearna an dalta an eachtra leis féin/léi féin nó mar chuid de ghrúpa.
13.
Ag brath ar nádúr agus méid an mhí-iompair is féidir leis an mBord Bainistíochta tacaíocht a iarradh ar ghníomhaireachtaí eile cosúil leis an mBord Náisiúnta Leasa Oideachais(BNLO) nó an tSeirbhís Náisiúnta Síceolaíochta Oideachais(tSNSO).

14.
Is cuid bhunúsaigh iad Prionsabail an Cheartais Aiceanta i gcur i bhfeidhm na nósanna imeachta sin. [féach Aguisin1]



FIONRAÍOCHT
	Nasc chuig Cód Iompair

Freagrachtaí an Phríomhoide

Fionraíocht Láithreach

Fad na Fionraíochta

Cur in iúl don Oifigeach Leasa Oideachais 
	1.
Caithfidh na fáthanna a bhfuil fionraíocht á dhéanamh ar dhalta a bheith ceangailte leis an gcód iompair, a gcaithfidh cóipeanna de a bheith ag an dalta agus na tuismitheoirí/caomhnóirí, go bhfuil eolas acu ar a bhfuil ann, agus bheadh sé níos fearr dá mbeadh sé sínithe acu gur léigh siad agus gur thuig siad an Cód.

2.
Ní chuirtear fionraíocht i bhfeidhm go hiondúil ach amháin nuair atá an Príomhoide tar éis:
o    a chinntiú go bhfuil gach rogha smachta faoin gCód Iompair curtha i bhfeidhm agus taifeadta i ndoiciméad.
o    a chinntiú go raibh na foirne tacaíochta ar fad (inmheánach agus seachtrach)bainteach leis an gcás.
o    a chinntiú gur déanadh plé leis an dalta agus lena thuismitheoir/caomhnóir maidir leis an mí-iompar áirithe a measann an scoil nach féidir glacadh leis agus a bhféadfadh díbirt leanúint dá bharr.
o    a chinntiú gur comhlíonadh measúnaithe dhiagnóisíocha mar is cuí (i.e. an tSNSO), go háirithe nuair atá iompar do-ghlactha ag dul ar aghaidh go comhsheasmhach

o    (ach amháin i gcásanna in a bhfuil mí-iompar tromchúiseach i gceist) rabhadh foirmiúil i scríbhinn a bheith tugtha ag tabhairt mionchuntais ar na mí-iompair, chomh maith lena mbeifí ag súil leis ón dalta sa todhchaí:
o    cuntas a bheith coinnithe ar aon ghníomhú, agus
o    cóipeanna a bheith déanta d’aon chomhfhreagras
3.
Is féidir leis an bPríomhoide dalta a chur ar fionraí ar an bpointe i gcúrsaí áirithe m.sh. foréigean, bagairtí foréigin, láithreacht airm éagsúla, drugaí neamhdhleathacha etc.

4.
Fad na Fionraíochta: is féidir leis an mBord teacht ar chinneadh faoi uasmhéid na laethanta (m.sh. 6 lá) ar féidir leis an bPríomhoide a ghearradh i bhformhór na n-imthosca.

5.
Má tá dalta curtha ar fionraí ar feadh 6 lá nó níos faide caithfidh an Príomhoide, an tOifigeach Leasa Oideachais a chur ar an eolas. 

6.
Ma bhí dalta ar fionraí níos mó ná 20 lá i rith na scoilbliana go dtí seo, caithfidh an Príomhoide an tOifeagach Leasa Oideachais a chur ar an eolas.



Gnéithe Riachtanacha sa Nós Imeachta i Leith Fionraíochta

	1.

2.

3.

4.

5.

6.

7.

8.


	Déanann an Príomhoide an cinneadh (nó in éagmais an Phríomhoide, an Príomhoide Gníomhach nó an Leas-Phríomhoide) bunaithe ar na cúiseanna atá leagtha amach sa Chód Iompair, agus na paraiméadair atá leagtha amach ag an mBord Bainistíochta.

Cuirtear an Dalta ar an eolas faoin gcinneadh
Caithfear a chur in  iúl don dalta céard iad na cúiseanna go beacht a bhféadfaí fionraí a chur i bhfeidhm agus deis a thabhairt don dalta freagra a thabhairt sula dtagtar ar aon chinneadh foirmiúil maidir le fionraíocht.

Na Tuismitheoirí/Caomhnóirí a chur ar an eolas tríd an bpost cláraithe agus cuireadh a thabhairt dóibh teacht chun na scoile i gcóir cruinnithe.

Má tá an fhionraíocht le bheith ar an toirt (m.sh. i ngeall ar chúrsaí sláinte agus sábháilteachta) féadfar í a chur in iúl do na Tuismitheoirí/Caomhnóirí ar an bhfón agus litir a chur chucu ina dhiaidh sin.

Maoirseacht a dhéanamh ar an dalta/an dalta a bheith sa                  rang go dtagann an fhionraíocht i bhfeidhm.

Ní chuirfear abhaile riamh an dalta i rith an lae scoile, mura mbailíonn tuismitheoir/caomhnóir dleathach é/í (nó socrú sásúil eile a bheith déanta).

Ba chóir go mbeadh siad seo leanas  san áireamh sa litir    fhoirmiúil faisnéise:
o
Fógra faoin bhfionraíocht

o
An dáta a bhfuil éifeacht leis an bhfionraíocht

o
Fad na fionraíochta

o
Fáthanna leis an bhfionraíocht

o
A mbeifí ag súil leis ón dalta agus é/í ar fionraí (Is féidir Clár Staidéir a bheith iniata). 

o
An tábhacht  a bhaineann le cúnamh na dtuismitheoirí     leis an scéal a réiteach.

o
Ráiteas ag cur in iúl go bhfuil an dalta faoi chúram agus faoi fhreagracht na dtuismitheoirí/caomhnóirí fad atá sé/sí ar fionraí

o
Ráiteas ag cur in iúl  gur cuireadh An Bord Leasa Oideachais ar an eolas (Má tá an fhionraíocht  níos faide ná 6 lá, nó má bhí an dalta ar fionraí níos mó ná 20 lá i rith na scoilbhhliana go dtí sin)

o
Eolas ar chearta Achomhairc (achomharc inmheánach  scoile/achomharc faoi Alt 29 den Acht Oideachais 1998

o
Riachtanais a bhfuil gá iad a shásamh nuair a thagann an dalta ar ais (m.sh leithscéal a ghabháil i scríbhinn, tascanna críochnaithe etc.)
o
Má táthar ag machnamh ar dhíbirt a chur i bhfeidhm ansin caithfidh an litir é seo a dhéanamh soiléir.

Nósanna imeachta chun an dalta a thabhairt ar ais sa scoil

o
D’fhéadfaí a iarraidh ar thuismitheoirí freastal leis an dalta ar an gcéad lá a dtagann an dalta ar ais ar scoil

o
D’fhéadfaí gealltanais dea-iompair a iarraidh i scríbhinn.

o
Ba chóir coinníollacha aontaithe (m.sh. Comhairliú, a tharchur go dtí An tSeirbhís Náisiúnta Síceolaíochta Oideachais(An tSNSO), tacaíocht tréadach eile) a bheith sínithe ag tuismitheoir agus dalta.



	
	NÓTA

	
	Ba chóir go nglacfaí céimeanna réasúnacha lena chinntiú go dtabharfaí faisnéis fhoirmiúil ar bhealach atá sothuigthe don dalta agus dá thuismitheoirí/caomhnóirí. Tá sé seo fíor riachtanach i gcás tuismitheoirí a bhfuil deacrachtaí acu maidir le léamh nó tuiscint an Bhéarla




Cúiseanna le Fionraíocht a Tharraingt Siar

	
	De réir Alt 23(2)d den Acht Oideachais(LEAS), 2000 tá iallach ar an scoil na forais chun deireadh a chur le fionraí a fhorchuireadh. Tugann sé seo le tuiscint go bhfuil córas i bhfeidhm  le athbhreithniú/achomharc a dhéanamh ar fhionraíocht.
Cúiseanna a d’fhéadfaí a áireamh:
o    
D’fhéadfadh an Príomhoide/Bord aontú go gcuirfí smachtbhanna eile i bhfeidhm tar éis a bheith ag caint leis na tuismitheoirí
o    Gur éirigh le  hachomharc chuig an mBord Bainistíochta
o    Gur éirigh le hachomharc faoi Alt 29 den Acht Oideachais 1998.
o    Tháinig tosca eile chun solais
o    Cúiseanna eile faoi PHRIONSABAIL GINEARÁLTA 10 thuas


Achomhairc
	
	Éilíonn na Prionsabail a bhaineann le Ceartas Aiceanta gur cheart i gcónaí go mbeadh achomharc chuig údarás níos airde. De bharr na dtosca áirithe a bhaineann le saol na scoile ní bheadh sé cuí achomharc foirmiúil a chur faoi bhráid an Bhoird Bainistíochta i leith fionraíochtaí gearra a chuir an Príomhoide i bhfeidhm. Ghlacfadh sé seo go leor ama agus chiallódh sé nach mbeadh aon bhrí leis an bhfionraíocht.

D’fhéadfadh sé go mbeadh scoileanna ag iarraidh go mbeadh córas achomhairc foirmiúil acu le haghaidh fionraíochtaí fada(6+lá), agus go bhféadfaí fochoiste den Bhord a bhunú chuige sin.


	
	B’fhéidir go mbeadh sé cuí freisin cruinniú a eagrú sula gcuirtear an fhionraíocht i bhfeidhm agus  go  mbeadh  an Príomhoide, an Leas-Phríomhoide, an Múinteoir Treoir Ghairme, agus na tuismitheoirí i láthair aige. Ag an gcruinniú sin d’fhéadfaí iarracht a dhéanamh ar theacht ar réiteach  nó míniú a thabhairt ar an gcúis atá leis an bhfionraíocht fhada.

Is féidir le scoileanna a éileamh go bhfanfadh an dalta sa bhaile fad is a bheadh aon achomharc i leith fionraíochta ar siúl.

Is féidir go mbeadh fionraíocht cheana féin i bhfeidhm sula n-éistear achomharc Má éiríonn leis an achomharc, is é an t-aon leigheas ná an fhionraíocht a bhaint de chomhad/thuairisc an dalta.

Go ginearálta ,caithfidh an scoil a bheith cinnte go bhfeicfear go bhfuil a cuid nósanna imeachta maidir le fionraíocht cóir, agus go bhfuil nósanna imeachta atá praiticiúil agus réasúnach i bhfeidhm.

Ba chóir go n-éistfí gach achomharc chomh luath agus is féidir. Féach Aguisín 1

Ba chóir go mbeadh na nósanna imeachta a bhaineann le hachomharc leagtha amach go soiléir i ndoiciméad polasaí na scoile.


DÍBIRTÍ
	An Smachtbhanna deiridh

Ceartas

Aiceanta
An Nasc leis an gCód Iompair 

	Seo an bac deiridh a chuireann an scoil i bhfeidhm agus is é an Bord Bainistíochta a chinneann é i gcásanna ina mbeadh dísmacht an-tromchúiseach i gceist.

Sula mbíonn aon éisteacht, a bhféadfadh díbirt a bheith mar thoradh air, fiosróidh an scoil  an cás de réir na bprionsabail a bhaineann le ceartas aiceanta.(féach AGUISÍN 1)

Caithfidh na fáthanna a bhfuil díbirt á dhéanamh ar dhalta a bheith ceangailte leis an gcód iompair, a gcaithfidh cóipeanna de a bheith ag an dalta agus na tuismitheoirí/caomhnóirí, go bhfuil eolas acu ar a bhfuil ann, agus bheadh sé níos fearr dá mbeadh sé sínithe acu gur léigh siad agus gur thuig siad an Cód.


Gnéithe Riachtanacha sa Nós Imeachta i Leith Díbeartha
	Freagrachtaí an Phríomhoide

	1.
Ní féidir díbirt a chur i bhfeidhm ach amháin nuair atá an Príomhoide tar éis:

o
a chinntiú go bhfuil gach rogha smachta faoin  gCód Iompair curtha i bhfeidhm agus tuairiscithe 
o
a chinntiú go raibh na foirne tacaíochta ar fad (inmheánach agus seachtrach)bainteach leis an gcás.

o
a chinntiú go bhfuil gach próiseas eile, gach tagairt eile agus gach tacaíocht eile ídithe.

o
a  chinntiú gur  déanadh plé leis an dalta agus lena thuismitheoir/caomhnóir maidir leis an mí-iompar áirithe a measann an scoil nach féidir glacadh leis agus a bhféadfadh díbirt leanúint  dá bharr.

o
rabhaidh foirmiúla, ó bhéal agus i scríbhinn a bheith tugtha ag amanna cuí ag  tabhairt mionchuntais ar na mí-iompair, chomh maith lena mbeifí ag súil leis ón dalta sa todhchaí

o
cuntas a bheith coinnithe ar aon ghníomhú agus

o
cóipeanna a bheith déanta d’aon chomhfhreagras
o
gur cuireadh na tuismitheoirí/caomhnóirí ar an eolas faoin rún atá aige/aici a mholadh don Bhord Bainistíochta go gcuirfí díbirt i bhfeidhm
o
gur tugadh cuireadh do na tuismitheoirí/caomhnóirí freastal ar éisteacht an Bhord Bainistíochta
o
gur tugadh cuireadh do na tuismitheoirí aighneacht i scríbhinn a chur ar fáil roimh chruinniú an Bhoird

o
gur cuireadh ar fáil do na tuismitheoirí cur síos iomlán scríofa ar na líomhaintí in aghaidh an dalta agus an cás atá á dhéanamh ag an mBord, chomh maith le cóipeanna de na cáipéisí, ráitis etc. a thacaíonn leis an gcás

o
gur cuireadh moladh foirmiúil díbeartha faoi bhráid an Bhoird maraon le cáipéisí iomlána tacaíochta.(féach Aguisín II)




	Freagrachtaí an Bhoird
Litir Dearbhaithe
	2.
Ní féidir le díbirt a theacht i bhfeidhm go dtí tar éis don Bhord:

o
Éisteacht le cás an Phríomhoide i gcoinne an dalta(ba chóir an cás seo a dhéanamh  i láthair na dtuismitheoirí)

o
Éisteacht le freagra na dtuismitheoirí

o
Na cáipéisí ar fad a scrúdú

o
Taifead an dalta sa scoil a scrúdú

o
Glacadh le comhairle dlí/saineolaí

o
A chinntiú nach mbíonn an Príomhoide i láthair nuair a dhéanann an Bord plé ar an gcás agus nuair a thagann siad ar chinneadh faoin gceist.

o
Mionphlé a dhéanamh ar an gcás.

o
Na hábhair ar fad i bPRIONSABAIL GINEARÁLTA (10)thuas a bheith curtha san áireamh.

o
A bheith tagtha ar chinneadh deiridh an díbirt a chur i bhfeidhm

o
Cinneadh an Bhoird a bheith curtha in iúl go foirmiúil do na tuismitheoirí trí Rúnaí an Bhoird(litir chláraithe)

o
An t-oifeagach Leasa Oideachais a bheith curtha ar an eolas faoi Alt 24(1) den Acht Oideachais(LEAS) 2000.

3.
Ba chóir go mbeadh siad seo leanas sa litir fhoirmiúil:

o
Fógra faoin ndíbirt 

o
An dáta a bhfuil éifeacht leis an ndíbirt

o
Fáthanna leis an ndíbirt

o
Ráiteas ag rá go bhfuil An Bord Leasa Oideachais curtha ar an eolas

o
Ráiteas go bhfuil an dalta faoi chúram agus faoi fhreagracht na dtuismitheoirí/caomhnóirí i  rith na tréimhse 20 lá atá éilithe ag an Oifeagach Leasa Oideachais le scrúdú a dhéanamh ar mhalairt socraithe d’oideachas an dalta

o
Eolas agus doiciméid i leith cearta achomhairc (i.e. achomharc faoi Alt 29, an tAcht Oideachais, 1998)



AGUISÍN I
PRIONSABAIL AN  CHEARTAIS  AICEANTA
COTHROIME NÓS  IMEACHTA
Is ceart bunúsach é ag gach duine atá ag plé le húdaráis go mbeadh an nós imeachta cóir agus ceart. Bíonn súil dhlisteanach ag gach pobal go leanfadh scoileanna(Boird, Príomhoidí ,agus múinteoirí) na prionsabail seo i gcónaí, go háirithe nuair atá fionraíochtaí agus díbirtí i gceist

Aithnítear go ginearálta go bhfuil dhá ghné bhunúsach ag baint le nós imeachta atá cóir.

1.
An ceart éisteacht a fháil a áiríonn:

·
An ceart fios a bheith ag an duine cén fáth a bhfuil an gníomh ag tarlú

·
An ceart fios a bheith ag an duine an bealach a ndéanfar cinneadh faoin scéal.

·
An ceart fios a bheith ag an duine faoi na líomhaintí sa chás agus aon eolas eile a chuirfear san áireamh.

·
An ceart a bheith ag an duine a bhfuil na líomhaintí ina leith freagra a thabhairt ar na líomhaintí agus.

·
An ceart chun achomhairc
2.
An ceart atá ag an duine go ndéanfaí cinneadh neamhchlaonta a  chuireann san áireamh:

·
An ceart ar chothromas sa bhfiosrúchán agus ins na céimeanna a bhaineann le teacht ar chinneadh.

·
An ceart ar go mbeadh an duine a dhéanann an cinneadh neamhchlaonta

Lena chinntiú go mbeadh ceart éisteachta ag duine ba cheart go bhfaigheadh Príomhoidí amach an dteastaíonn teangaire óna tuismitheoirí/caomhnóirí agus má theastaíonn go ndéanfaí socraithe duine a bheith ar fáil

Ba chóir go gcinnteodh Príomhoidí freisin go mbeadh teacht ag tuismitheoirí/caomhnóirí ar na beartais agus nósanna imeachta faoina bhfuil an gníomh á thógáil

Cé gur fearr de ghnáth go mbeadh daoine difriúla i mbun an fhiosrú agus i mbun cinneadh a dhéanamh, i gcás scoile de ,b’fhéidir nach mbeadh sé sin indéanta..
Má tá an Príomhoide i mbun an fhiosrú agus i mbun cinneadh a dhéanamh, caithfidh sé nó sí a bheith réasúnach agus oibiachtúil. Ar deireadh thiar caithfidh an Príomhoide gníomhú go cóir agus é a bheith le feiceáil gur ghníomhaigh sé go cóir. Cé go bhfuil sé deacair ról an fhiosraitheora agus an bhreithimh a chur le chéile ,i bhfianaise nádúr na gcúramaí atá ar an bPríomhoide, in amanna b’fhéidir nach mbeadh aon rogha ach go nglacfadh an Príomhoide an dá ról.

Mar sin féin b’fhearr go ndéanfadh oifigeach oiriúnach eile,  Leas-phríomhoide nó Príomhoide cúnta, an fiosrú más féidir.
Cuireann sé le cothroime an phróisis líne achomhairc a bheith ar fáil chuig oifigeach níos sinsearaí agus is srian é ar fhaitíos go mbreathnódh sé go raibh coinbhleacht leasa i gceist. Is é cúram an phríomhoide dalta a chur ar fionraí ón scoil áirithe sin nó a mholadh don Bhord go ndíbreofaí dalta as an scoil. Níor chóir an fhreagracht seo a chur ar aon oifigeach eile ach amháin duine atá ag gníomhú in áit an Phríomhoide.

Lena chinntiú go mbeadh an nós imeachta cóir bheadh sé cuí mionsonraí faoi na líomhaintí ar fad a bhaineann leis an gcás a chur ar fáil do na tuismitheoirí/caomhnóirí. De ghnáth ciallóidh sé seo cóipeanna d’aon ráitis cuí a chur ar fáil. Má bhíonn Príomhoidí den tuairim nár chóir cóipeanna de ráitis a chur ar fáil ar fhaitíos go ndéanfaí ,mar shampla, imeaglú ar fhinnéithe, ba chóir mioneolas faoi na líomhaintí ar fad atá ins na ráitis a chur ar fáil.

I gcás go bhfuil fionraíocht fhada nó díbirt á mbeartú, de bharr chomh tromchúiseach is atá an cás, caithfear béim faoi leith a chur ar an nós imeachta a bheith cóir. Áiríonn sé seo duine a bheith ar fáil le tacaíocht a thabhairt agus a bheith mar bhreathnóir ag agallaimh fhoirmiúil, ar chóir na príomhghnéithe iontu a bhreacadh síos.

Tógtha as PROCEDURES FOR THE SUSPENSION AND EXPULSION OF SCHOOL STUDENTS , NSW Department of Education and Training 1998
  (New South Wales = NSW)
AGUISÍN II
Nósanna Imeachta i leith Smachta i Scoileanna

Sliocht as roinnt comhairle ó Ian O’Herlihy (Arthur O’Hagan Solicitors)
a.   Breathnaíonn sé go mbeadh  sé ar a laghad ciallmhar go mbeadh beartas ag scoileanna sa chaoi nuair a bheadh daltaí á gceistiú maidir le mí-iompar ag daoine eile, go nglacfaí nótaí gearra de na hagallaimh sin
b.   Lena chois sin, roimh aon éisteacht a bhféadfadh díbirt(nó fionraíocht fhada) a bheith mar thoradh air, ba chóir go gcuirfí cóipeanna de nótaí na n-agallamh ar fáil don dalta agus dá thuismitheoirí.
c.   Ba chóir go mbeadh na líomhaintí in aghaidh an dalta leagtha amach go  soiléir ag   an scoil.
d.   Bheadh sé inmholta freisin go mbeadh sé soiléir sa bhfógra faoi chruinniú an Bhoird, de bharr chomh tromchúiseach is a bhí na líomhaintí, go bhféadfadh sé go gcuirfí díbirt i bhfeidhm mar phionós.
I ngach cás mholfainn go mbeadh nósanna imeachta ag scoileanna a bheadh
soiléir agus i scríbhinn, chun plé le mí-iompar tromchúiseach 
1.   Ba chóir do na nósanna imeachta a bheith mar a leanas:
o
Go mbeadh eolas ag na tuismitheoirí orthu, nó ar a laghad go mbeidís  curtha ar an eolas fúthu.
o
Go leanfaí go dlúth iad.
o
Go mbeadh forálacha ann go bhféadfadh an Príomhoide, nó duine oiriúnach eile fiosrú a dhéanamh, ach lena linn  go nglacfaí nótaí ar aon agallaimh a dhéantar
o
Go mbeadh forálacha ann go scríobhfaí chuig tuismitheoirí na ndaltaí ag cur síos go soiléir na líomhaintí in aghaidh a bpáiste, agus an leibhéal pionóis a d’fhéadfadh a bheith i gceist dá mbarr.
2.   Ba chóir go mbeadh cóipeanna d’aon nótaí nó ráitis a bailíodh leis an bhfaisnéis.
3.   Ba chóir go molfaí do na tuismitheoirí go mbeidh deis éisteachta acu(agus ba chóir deis éisteachta a bheith ag na daltaí freisin má iarrann siad é) ón mBord Bainistíochta nó ó aon údarás cinnidh eile.
4.   Ba chóir go leagfadh na nósanna imeachta síos go n-éistfeadh an t-údarás cinnidh an cás a dhéanann an múinteoir fiosraithe, agus go n-éistfeadh sé freisin leis na daltaí agus na tuismitheoirí agus le haon dream eile gur mhian le tuismitheoirí na ndaltaí iad a thabhairt ós comhair an Bhoird.
5.   Ba chóir dar ndóigh, a threisiú nár chóir go mbeadh baint ar bith ag an múinteoir fiosraithe leis an bpróiseas cinnidh.
6.   Chomh maith leis sin ,ba chóir go gcinnteodh an Bord go scaoilfí  aon bhall den Bhord a bhféadfadh coinbhleacht leasa a bheith aige/aici agus níor chóir go nglacfadh sé/sí aon pháirt sa chinneadh.
7.   Ba chóir dar ndóigh, go gcinnteodh an Bord go mbíonn sé ag cloí lena rialacha féin go ginearálta, i leith rudaí mar a dóthain bheith i láthair do chóram.
Leabharliosta
1.   Guidelines for a Positive Policy of School Behaviour, Discipline and
Procedures
( St. Helen's Education Office, Christian Brothers, 1999)
2.   The Principal’s Legal Handbook by Oliver Mahon BL
( I.V.E.A. 2002 )
3.   Achieving Positive Behaviour by Patricia Dwyer
( Marino Institute of Education 2003)
4.   Manual for Boards of Management for Catholic Secondary Schools
(CMCSS 1999 Revised edition, 2003 New edition)
5.   Guidelines towards a Positive Policy for School behaviour and Discipline
(Department of Education and Science Circular M33/91 )
6.   Appeals under Section 29 of the Education Act 1998
(Department of Education and Science Circular 48/01)
7.   Discipline in Schools – Maeve Martin
( Report to the Minister for Education 1997)
8.   Articles of Management for Catholic Voluntary Secondary Schools
( JMB / ASTI 1989, revised 1998)
9.   Procedures for the Suspension and Expulsion of School Students
( NSW Department of Education and Training 1998)
10. Education Act 1998(An tAcht Oideachais, 1998)
11. Education ( Welfare ) Act 2000(An tAcht Oideachais(LEAS),2000.
12. Equal Status Act 2000(An tAcht um Stádas Comhionann.2000)

